
ამბროლაურის მუნიციპალიტეტის საკრებულოს

გ ა ნ კ ა რ გ უ ლ ე ბ ა №40
2017 წლის 19 ივნისი

ქ. ამბროლაური
ბაჩანა ბრეგვაძის სახელობის ლიტერატურული კონკურსის „შემოდგომა რაჭაში -

მწიგნობარი 2017“ პროგრამის დამტკიცების შესახებ

საქართველოს ორგანული კანონის „ადგილობრივი თვითმმართველობის კოდექსი“ მე-19 მუხლის „ბ“ პუნქტის, 61-ე მუხლის პირველი და მე-2 პუნქტებისა და საქართველოს ზოგადი ადმინისტრაციული კოდექსის 61-ე მუხლის პირველი პუნქტის შესაბამისად ამბროლაურის მუნიციპალიტეტის საკრებულომ
გ ა დ ა წ ყ ვ ი ტ ა :
1. დამტკიცდეს „ბაჩანა ბრეგვაძის სახელობის ლიტერატურული კონკურსის „შემოდგომა რაჭაში - მწიგნობარი 2017“ პროგრამა“ დანართის შესაბამისად.

2. ძალადაკარგულად გამოცხადდეს „ამბროლაურის მუნიციპალიტეტის ლიტერატურული ღონისძიების „შემოდგომა რაჭაში - მწიგნობარი 2017“ პროგრამის დამტკიცების შესახებ“ ამბროლაურის მუნიციპალიტეტის საკრებულოს 2016 წლის 26 დეკემბრის №70 განკარგულება.

3. განკარგულება შეიძლება გასაჩივრდეს ძალაში შესვლიდან ერთი თვის ვადაში ამბროლაურის რაიონულ სასამართლოში (მისამართი: ქ. ამბროლაური, კოსტავას ქ. №13).
4. განკარგულება ძალაში შევიდეს მიღებისთანავე.

საკრებულოს თავმჯდომარე                                                        ერასტი მეტრეველი
დანართი
ბაჩანა ბრეგვაძის სახელობის ლიტერატურული კონკურსი „შემოდგომა რაჭაში - მწიგნობარი 2017“

მუხლი 1. პრობლემების განასაზღვრა
რაჭა, საქართველოს ერთ-ერთი თვალწარმტაცი მხარეა თავისი ბუნებით, ფლორითა და ფაუნით, კულტურული მემკვიდრეობით, ფოლკლორით, ეთნოგრაფიით, ხალხური რეწვის ტრადიციებით, ისტორიული ძეგლებითა და საქვეყნოდ განთქმული ღვინით „ხვანჭკარა“. ყველა ამ სიკეთის მიუხედავად, დემოგრაფიული პრობლემების გამო, მისი გენიალურობა ფერმკრთალდება და საფრთხე ემუქრება.
მეორეს მხრივ, საერთაშორისო გამოკითხვების თანახმად, საქართველო განთესილია ნაკლებად წიგნიერი ქვეყნების რიგში (ამ ქვეყნებს შორის 45-ე ადგილზეა), რაც ჩვენთვის ძალიან მტკივნეულია.

რაჭის რეგიონის კულტურისა და საბიბლიოთეკო სფერო, როგორც ხელოვნებისა და განათლების კერა, უახლოეს წარსულში არსებული სოციალურ-ეკონომიკური ვითარების გამო, მეტად რთულ პირობებში აღმოჩნდა, როგორც საზოგადოებრივი, ისე ფინანსური თვალსაზრისით. ის, რაც უძველესი და უნიკალურია, ერისა და სახელმწიფოს მხრიდან განსაკუთრებულ მიდგომებს საჭიროებს, აქცენტი მის გადარჩენასა და პოპულარიზაციაზე უნდა გაკეთდეს.
დღევანდელი რეალობა მძიმეა, ახალგაზრდობის წიგნის მიმართ დამოკიდებულებამ ძირეული ცვლილებები განიცადა - წიგნი ჩაანაცვლა ელექტრონულმა რესურსებმა, რასაც ბევრი მიზეზი  აქვს: მოძველებული წიგნობრივი ფონდები, შესაბამისი ფინანსების უქონლობა, წიგნის კითხვის მიმართ დაბალი ინტერესი.
მუხლი 2. პროგრამის მიზანი
1. მომავალ თაობებში წიგნის კითხვის სურვილის გაღვიძება და წიგნიერების დონის ამაღლება.

2. საბიბლიოთეკო ცხოვრებისა და წიგნიერების პოპულარიზაცია.

3. ნიჭიერი ადამიანების, ბავშვებისა და ახალგაზდების შემოქმედებითი შესაძლებლობების გამოვლენა და საზოგადოებისთვის მათი გაცნობა.

4. წიგნის მოყვარული ყველა თაობის ადამიანის კონკურსში ჩაბმა.

5. გამოჩენილი მწერლებისა და პოეტების ღონისძიებაში აქტიური მონაწილეობა.

6. მწერლების მიერ საკუთარი ნაწარმოებების წარდგენა მკითხველის წინაშე.

7. მკითხველთა უშუალო კონტაქტი ცნობილ მწერლებთან, პოეტებსა და თანამედროვე მოღვაწეებთან.

მუხლი 3. პროგრამის განხორციელების გზები და ამოცანები
1. საორგანიზაციო ჯგუფის შექმნა.
2. ღონისძიების ჩატარების ადგილის შერჩევა და დროის განსაზღვრა.
3. საჭირო ინვენტარით უზრუნველყოფა.
4. მოწვეული მწერლების და პოეტების ტრანსპორტირებით უზრუნველყოფა (ჩამოყვანა და წაყვანა) და დაბინავება-კვება.
5. ფასიანი საჩუქრების შეძენა.

6. საორგანიზაციო ჯგუფის მიერ კომპეტენტური ჟიურის შექმნა–შეკრება.

7. ჟიურის მიერ მონაწილეთა ასაკობრივი ჯგუფების განსაზღვრა, შესაბამისი ლიტერატურის შერჩევა და კონკურსისათვის ტესტების მომზადება.

8. ჟიურის მიერ ნომინაციების დადგენა.

9. კონსულტაციები საჯარო სკოლებსა და ბიბლიოთეკებთან.

10. კულტურის სფეროში მოღვაწე პირებისა და საბიბლიოთეკო სამსახურების ინფორმირება კონკურსთან დაკავშირებულ საკითხებზე, მათთვის შესაბამისი მასალების გაცნობა.

11. კონკურსანტების განცხადებების მიღება მატერიალური და ელექტრონული ფორმით.

12. ტესტირების ჩატარება, გამარჯვებულების გამოვლენა/დასაჩუქრება.
13. დასკვნითი საღამოს მოწყობა.

მუხლი 4. პროგრამის ფინანსური უზრუნველყოფა
პროგრამის ფინანსური უზრუნველყოფა ხორციელდება ამბროლაურის მუნიციპალიტეტის 2017 წლის ბიუჯეტიდან 10 000 (ათი ათასი) ლარით (ხარჯთაღრიცხვა თან ერთვის).

მუხლი 5. პროგრამის ადმინისტრირება
პროგრამის ადმინისტრირებას ახორციელებს ამბროლაურის მუნიციპალიტეტის გამგეობის სოციალური სამსახური.

მუხლი 6. მოსალოდნელი შედეგები
1.  ტრადიციული ბიბლიოთეკის პოპულარიზაცია.

2. მკითხველთა რაოდენობის გაზრდა.

3. საზოგადოებაში წიგნიერების დონის ამაღლება.

4. ნიჭიერი ადამიანების გამოვლენა და წახალისება.

5. პირადი კონტაქტების დამყარება მწერლებთან, პოეტებთან, წიგნის გამომცემლებთან, ხელოვნებისა და კულტურის სფეროს თვალსაჩინო წარმომადგენლებთან.
6. ახალგაზრდობა დაინტერესდება ბიბლიოთეკების ფონდებში დაცული საგანძურით.

7. განსაკუთრებულად ნიჭიერი ახალგაზრდები გაიცნობენ ერთმანეთს.

8. პროექტის წარმატების ინდიკატორი იქნება სრულიად რაჭისთვის დაუვიწყარი საოცარი დღეები და კონკურსის მაღალ დონეზე ორგანიზება. ამასთანავე, კონკურსი ხელს შეუწყობს შიდა ტურიზმის განვითარებას.
პროგრამის „ბაჩანა ბრეგვაძის სახელობის ლიტერატურული კონკურსი შემოდგომა რაჭაში - მწიგნობარი 2017“ ხარჯთაღრიცხვა
	№
	დასახელება
	განზომილება
	რაოდენობა
	ერთ. ფასი

(ლარი)


	სულ

(ლარი)


	შენიშვნა



	1
	საპრიზო ფონდი
	
	
	
	7000
	

	2
	მოწვეული სტუმრების

ღამისთევა/კვება
	ცალი
	8
	150
	1200


	

	3
	კრებულის გამოცემა
	ცალი
	100
	4
	400
	

	4
	წარმომადგენლობითი ხარჯი
	
	
	
	1400


	

	5
	ჯამი
	10000

